
اللہ تعالیٰ اس شخص پر رحم فرمائے جو رات کو اٹھے اور نماز
پڑھے اور اپنی بیوی کو بھی بیدار کرے، اگر وہ نہ اٹھے تو اس

کے چہرے پر پانی کے چھینٹے مارے، اللہ تعالیٰ اس عورت پر رحم
فرمائے جو رات کو اٹھ کر نماز پڑھے اور اپنے شوہر کو بھی

جگائے، اگر وہ نہ اٹھے تو اس کے چہرے پر پانی کے چھینٹے مارے۔

ابو ہُریرہ رضی اللہ عنہ سے روایت ہے کہ اللہ کے رسول صلى الله عليه وسلم نے فرمایا: ”اللہ تعالیٰ اس شخص پر رحم
فرمائے جو رات کو اٹھے اور نماز پڑھے اور اپنی بیوی کو بھی بیدار کرے، اگر وہ نہ اٹھے تو اس کے چہرے پر
پانی کے چھینٹے مارے، اللہ تعالیٰ اس عورت پر رحم فرمائے جو رات کو اٹھ کر نماز پڑھے اور اپنے شوہر کو

بھی جگائے، اگر وہ نہ اٹھے تو اس کے چہرے پر پانی کے چھینٹے مارے۔“
[حَسَنْ] [اسے ابنِ ماجہ نے روایت کیا ہے۔ - اسے امام نسائی نے روایت کیا ہے۔ - اسے امام ابو داؤد نے روایت کیا ہے۔ - اسے امام

احمد نے روایت کیا ہے۔]

آپ صلى الله عليه وسلم نے فرمایا کہ جو شخص رات کو اٹھ کر نماز پڑھتا ہے اور اپنی بیوی کو نماز کے لیے جگاتا ہے اور وہ نیند کے
غلبے یا زیادہ سستی کی وجہ سے نہیں جاگتی تو اس کے چہرے پر پانی کے ہلکے چھینٹے مارتا ہے، یہ شخص اللہ
تعالیٰ کی رحمت کا مستحق ہے، اسی طرح اگر عورت اپنے شوہر کے ساتھ ایسا کرے تو وہ بھی رحمت کی

مستحق ہوتی ہے۔

